Cofnodion Cyfarfod Cyngor Tref Porthmadog a gynhaliwyd 

ar Nos Fawrth, 11eg  o Fehefin 2013, yn Ystafell Glaslyn, Y Ganolfan, Porthmadog
Presennol: Cynghorwyr Gwyn Davies, Selwyn Griffiths, Jason Humphreys, Dafydd I.Jones,  Bethan O. Rees Jones, Gwilym Jones, Dafydd Prichard, R. Elwyn Thomas, Ken Williams, Richard Williams (Is-gadeirydd).
Hefyd yn Bresennol : Huw Williams YGC, Uned Rheoli Risg Llifogydd ac Erydu Arfordirol,  Cyngor Gwynedd a Greg Guthrie , Coastal Engineer ,Royal Haskoning.
Ymddiheuriadau: Cynghorwyr Angharad ab Iorwerth (Cadeirydd), Gavin Buckley, Melfyn Edwards, Alwyn Gruffydd, Carol Hayes.
Yn absenoldeb y Cadeirydd cymerwyd y gadair gan yr Is-gadeirydd, y Cyng. Richard Williams.

Croesawyd Huw Williams a  Greg  Guthrie,peiriannydd arfordirol, awdur y cynllun rheoli traethlin
 i’r cyfarfod. Eglurodd Huw Williams mai wedi dod i egluro’r cynllun traethlin a rhannu 
gwybodaeth.Mae gwyddonwyr  yn credu bod risg y bydd lefel dwr yn codi medr mewn 100 
mlynedd. Mewn 50 mlynedd gall y dŵr godi  ychydig dros droedfedd.  Mae Cyngor Gwynedd am godi ymwybyddiaeth o hyn fel y gall gynghorau ddechrau meddwl amdan y newidiadau a sut i ddelio a hwy. Bydd cyfeiriad a phenderfyniadau beth i’w wneud yn dod oddiwrth y Cyngor a’r gymuned a bydd Cyngor Gwynedd ar gael i weithredu ar y cynlluniau. 
Adroddodd Greg Guthrie am y risg sydd yn wynebau Porthmadog , Morfa Bychan a Borth y Gest.
Mae ardaloedd o Borthmadog  yn barod o risg o lifogydd ond yn cael ei warchod yn effeithiol ar

hyn o bryd. Mae angen adolygu beth sydd mewn lle i warchod tref sydd wedi ei hadeiladu o dan
lefel y môr. Nododd mai’r risg yn Borth y Gest yw llifogydd ar y brif ffordd a’r fynedfa i’r
pentref. Mae ymwybyddiaeth  a sut i ddatrys hyn angen dod gan y gymuned e.e. meddwl am leoliad 

mynedfa newydd i’r pentref? Yn Morfa Bychan adroddodd fod y twyni yn rhan bwysig o’r

amddiffyniad. Gydag erydu yn digwydd dros amser mae’r twyni yn cymeryd  y brwnt o’r grym.

Ategodd yntau ymrwymiad Cyngor Gwynedd i wrando ar y gymuned, i helpu i ddatblygu syniadau

a gweithredu arnynt.

Diolchodd yr Is gadeirydd iddynt am eu cyflwyniad.

Adroddiad y Cadeirydd:

Nododd ei fraint o dderbyn y swydd o Is-gadeirydd  a nododd fod y Cadeirydd i ffwrdd yn dathlu 
pen-blwydd arbennig a dymunodd yn dda iawn iddi.
Dymunai hefyd longyfarch plant a phobl ifanc yr ardal ar eu llwyddiant diweddar yn Eisteddfod Yr 

Urdd yn Sir Benfro. Da oedd gweld gwaith caled y plant, pobl ifanc, athrawon a rhieni yn dwyn
ffrwyth. 

Ar nodyn trist iawn adroddodd am farwolaeth Gwenda Roberts, Hendre Wen, Morfa Bychan, dynes

weithgar iawn yn ei bro  dros amryw o achosion megis dathliadau Cob 200, Pasiant Port a
phwyllgor Apêl yr Urdd. Fel arwydd o gydymdeimlad efo’r teulu gofynnwyd i bawb sefyll am
funud. Cytunwyd i ddanfon llythyr o gydymdeimlad at Tudor , Sioned a Bethan .

42.  Cadarnhau cywirdeb cofnodion y cyfarfod blynyddol  (14eg o Fai 2013). 
Nid oedd y Cyng., Jason Humphreys yn derbyn y frawddeg olaf yn y paragraff Ethol Is-gadeirydd. Nododd ei gefnogaeth i’r Cyng. Richard Williams fel Is-gadeirydd ond nid oedd wedi deall mai yn amodol ar rywun arall yn gwrthod yr oedd yn cael ei gynnig. Teimlai y dylai’r Is-gadeirydd fod wedi siarad efo fo yn ogystal ag efo’r Cadeirydd ar ôl penderfynu derbyn y swydd. Ymddiheurodd yr Is-gadeirydd am y camddealltwriaeth ond y cyfarfod blynyddol oedd ei gyfarfod cyntaf ers ei lawdriniaeth ac nid oedd wedi ystyried y byddai yn cael ei enwebu fel Is-gadeirydd. Teimlai y dylai gymryd amser i ystyried y cyfrifoldeb a’r oblygiadau yn ogystal â’i drafod efo’r teulu, Roedd yn fodlon tynnu yn ôl o’r swydd pe dymunwyd. Ni chynigwyd hyn gan neb. Awgrymwyd fod y rheolau sefydlog yn cael eu tynhau a’u dilyn yn fanwl fel nad oes camddealltwriaeth fel hyn yn digwydd yn y dyfodol. Cynigiodd y Cyng. Gwyn Davies fod y cofnodion yn gywir ac eiliwyd hyn gan y Cyng. Ken Williams.
Penderfynwyd : derbyn y cofnodion fel y rhai cywir gan nodi sylwadau'r Cyng. Jason Humphreys.
Llofnodwyd  cofnodion gan yr Is gadeirydd yn unol yn ôl gofynion y gyfraith.
43. Cadarnhau cywirdeb cofnodion cyfarfod diwethaf (14eg o Fai 2013).

Penderfynwyd  : y cofnodion fel y rhai cywir gan nodi'r cywirdeb canlynol: Dylai cofnod 36 nodi fod y Cyng. Jason Humphreys wedi mynegi ei bryder a’i fod yn awyddus iawn i weld Pwllheli a Porthmadog yn cael eu trafod yn unigol yn hytrach nac fel hwb.Mae Cyngor Tref Porthmadog wedi nodi eu bod yn erbyn trybini gwynt mewn cyfarfod cynt.
Llofnodwyd y cofnodion gan yr Is gadeirydd yn unol yn ôl gofynion y gyfraith.
44. Cadarnhau cywirdeb cofnodion cyfarfod i drafod cylchfan Penamser (8fed o Fai  2013).
Cynigwyd fod y cofnodion yn gywir gan y Cyng, Selwyn Griffiths.

Penderfynwyd  : derbyn y cofnodion fel y rhai cywir. 

Gadawodd y  Cyng. Jason Humphreys y cyfarfod.

45.Materion yn codi o’r cofnodion.

Dim.

46.Cyfle i’r Cynghorwyr ddatgan diddordeb.
Neb yn datgan diddordeb
Materion i’w dwyn gerbron.
47. Ethol Is Gadeirydd – Cynghorydd Carol Hayes
Penderfynwyd :  fod hyn wedi ei drafod eisoes a gan fod y Cyng Carol Hayes yn absennol ni thrafodwyd ymhellach.
48.  Tesco – y  dent wyn – Cynghorydd Selwyn Griffiths.

Adroddodd y Cyng Selwyn Griffiths fod y mater hwn wedi ei ddatrys erbyn hyn a’r dent  wedi ei thynnu i lawr. Diolchodd i Gareth o’r Wasg am ei gefnogaeth i amlygu problemau efo cwmnïau mawr yn meddwl eu bod tu hwnt i reolau cynllunio.
Penderfynwyd :  derbyn y diweddariad.
Materion i’w dwyn gerbron y Cadeirydd unai er gwybodaeth neu i’w rhoi ar y rhaglen ar   

gyfer y cyfarfod nesaf :

· Cofrestru Llwybr Capel Peniel i Lon Haearn Bach.

GOHEBIAETH : 
49.  Cyfeillion Borth y Gest – taflen newyddion  mis  Mai  2013 – er gwybodaeth.
Penderfynwyd: derbyn y wybodaeth.
50.  Un Llais Cymru – adroddiad gan Mike Harriman ar y Grŵp Cyfeiriol Budd-ddeiliaid.

Penderfynwyd: derbyn y wybodaeth.

51.  Patricia Kearny – Llun o Borth Y Gest  wedi ei adael i’r Cyngor Tref gan y diweddar Mr John Hickman oedd efo atgofion melys iawn o wyliau yn yr ardal.
Penderfynwyd:  Ysgrifennu i ddiolch amdano ac i  arddangos y llun mewn lle amlwg yn y Ganolfan i bawb fwynhau'r llun arbennig hwn.
52.  CG - Aran Rheoleiddio- Llwybr Capel Peniel i Lon Haearn Bach (ymateb i lythyr cofnod 691
rhaglen mis Ebrill 2013).

Penderfynwyd:  ei gynnwys o dan faterion gerbron mis nesaf yn absenoldeb y Cyng Alwyn Gruffydd .
53.  CG – Gwasanaeth Cyfreithiol - Gorchymyn gwahardd trafnidiaeth dros dro ar yr A497(Cob).
Penderfynwyd:  derbyn y wybodaeth.
54.  CG – Gwasanaeth Cyfreithiol – Gorchymyn  gwahardd trafnidiaeth dros dro ar yr A498.

Penderfynwyd:  derbyn y wybodaeth.

55.  Prosiect History Points – cais am gymorth i adeiladu cylchdaith  ym Mhorthmadog.
Roedd y Cyng Bethan O. Rees Jones yn awyddus iawn i gefnogi'r prosiect hwn .Teimlai y byddai yn ased i’r ardal ond y dylid cael mwy o wybodaeth ynglŷn â faint o bwyntiau y byddent yn rhagweld yn yr ardal a gwell syniad o’r costau er mwyn i’r cyngor ystyried cyfraniad.
Penderfynwyd:  ysgrifennu i ddatgan diddordeb ac i ofyn am fwy o wybodaeth.
56.  Un Llais Cymru – Partneriaeth gydweithredol gyda Commercial Christmas.
Penderfynwyd: derbyn y wybodaeth.
 57.  CG – Gwasanaeth Cynnal Priffyrdd – Tan y Graig  Surveyor’s Place, Porthmadog.(ymateb 

i lythyr  cofnod 681 rhaglen mis Mawrth 2013).

Penderfynwyd: derbyn y wybodaeth.
58.  Aon – Cadarnhad o adnewyddiad o bolisi yswiriant atebolrwydd cyhoeddus –  er gwybodaeth.

Penderfynwyd: derbyn y wybodaeth.
59.  Un Llais Cymru-  Hysbysiad am gynhadledd a chyfarfod cyffredinol blynyddol 2013.
Penderfynwyd:  derbyn y wybodaeth .
60.  Gwyn Parry – Cyngor ar Bopeth – uned symudol.  

Penderfynwyd: derbyn y wybodaeth.

61.  CG – Adran Rheoleiddio – ymestyn tymor gwyliau meysydd carafannau. (ymateb i lythyr 

cofnod  14 rhaglen mis Mai 2013).
Penderfynwyd:  ail ysgrifennu gan nodi'r pwyntiau uchod a gofyn  am fwy o sylw i’r mater.
62.   CG – Adran Rheoleiddio – –  cyffordd Penamser i gylchfan Tremadog , llwybr Lidl i Garej 

Madog – (ymateb i lythyr cofnod 19 rhaglen mis Mai 2013).

Nodwyd fod yr ymateb hwn yn debyg iawn i’r rhai blaenorol. Teimlai’r Cyng, Gwyn Davies  fod y llwybr ger Lidl yn flêr ac yn beryglus i ddisgwyl i bobl sy’n dod o Stad Penamser i groesi i ddefnyddio'r llwybr newydd ac yna croesi eto wedyn yn lle cerdded ar yr un ochr i’r dref. Mae y rhan yma yn flêr a ddim yn rhoi argraff dda iawn ar y ffordd i mewn i’r dref.
Penderfynwyd: ysgrifennu i ofyn iddynt ail ystyried y llwybr o Lidl i Garej Madog. Cynigwyd gan y Cyng Gwyn Davies ac eiliwyd gan y Cyng Gwilym Jones.
63.  Un Llais Cymru – Rhandiroedd Cymru.

Penderfynwyd: derbyn y wybodaeth.
64.  Breese Gwyndaf – Ffordd osgoi Porthmadog.

Penderfynwyd:  y byddai'r Cadeirydd a’r cyn-gadeirydd yn arwyddo’r trawsgludiad.
65.  CG – Gwasanaeth Cynnal Priffyrdd – rhaglen waith mis Mehefin 2013 – er gwybodaeth.

Penderfynwyd: derbyn y wybodaeth. 
66.  Siambr Fasnach -  Cais am gefnogaeth at gostau goleuadau Nadolig newydd.

Nododd y Cyng Gwyn Davies ei fod yn cefnogi’r ymgyrch i oleuo Porthmadog ond ei fod yn brydeus nad oedd y Cyngor wedi pennu uchafswm i’w wario yn y maes yma. Roedd am argymell pennu swm a bod hyn yn cael ei drafod gan y pwyllgor cyllid. Nodwyd fod y preasept  ddim ond wedi ei godi o 1% eleni ac o ganlyniad ei bod yn ddyletswydd  ar y Cyngor I wario yn ddoeth. Eiliwyd y cynnig gan y Cyng Elwyn Thomas. Nododd y  Cyng. Ken Williams fod y cynnig hwn yn fargen sef cael gwariant o £10mil am gyfraniad o £2,000. Teimlai fod  trethdalwyr yr ardal eisiau  gweld gwariant fel hyn a chynigiodd cymeradwyo y cais gan gynnwys cynnig y Cyng. Gwilym Jones i ofyn am gyfrifon i ddangos y gwariant. Eiliwyd hyn gan y Cyng Bethan Rees Jones.  
Penderfynwyd: . Trafod uchafswm gwariant Nadolig yn y pwyllgor Cyllid ym mis Gorffennaf a chefnogi y cais hwn  am gyfraniad o £2,000.
67.  Robin Basu – Network Rail –cais am fyw o wybodaeth yn dilyn gwahoddiad i gyfarfod.

Penderfynwyd: .Y byddai’r clerc yn ateb ar ôl derbyn manylion manwl i’w cynnwys yn yr e-bost gan y Cyng Gwyn Davies.
68.  Un Llais Cymru – Canllawiau drafft mesur llywodraeth leol (Cymru) 2011.

Penderfynwyd: derbyn y wybodaeth.
69.  Un Llais Cymru – Cyfarfod blynyddol pwyllgor  ardal Arfon/Dwyfor – er gwybodaeth.

(manylion wedi eu rhoi i’r cynrychiolydd – Cyng. Carol Hayes).
Penderfynwyd: derbyn y wybodaeth.

70. Materion ariannol.

      Biliau i’w talu :

Glenda Burke – gweinyddol- stampiau




=
£10.50

Glenda Burke – cyflog mis Mai  2013




=
£386.73
Glenda Burke -lwfans blynyddol at gostau trafeilio


=
£200.00
Cyllid a Thollau EM – treth incwm clerc mis Mai  2013


=
£96.60

Derbyniadau:

Rhent Cae Pawb







 =
£187.50
(Er gwybodaeth mae pawb wedi talu)

Penderfynwyd talu'r biliau uchod a nodwyd y derbyniadau yn ogystal â thalu bil hwyr canlynol :
Munud ‘Ma cyf (gwaith peintio sleid a thrwsio mainc picnic Cae Chwarae Bodawen) = £96.00
Penderfynwyd ysgrifennu i ddiolch i Dafydd Williams am ei gymorth yn casglu’r rhent a chadw llygad  yng Nghae Pawb.
 71. Penderfynwyd gwneud y sylwadau canlynol i’r ceisiadau  cynllunio a ddaeth i law:

i)  C13/0516/44/LL – Rhannu cyn westy yn 2 dŷ annedd . Plas Tan yr Allt, Tremadog, Porthmadog, LL49 9RG
DIM GWRTHWYNEBIAD ond nodi  y dylai’r datblygu fod yn sensitive ac yn gweddu i hanes yr adeilad.
ii) C13/0517/44/CR - Creu agoriad newydd a ffenestr to newydd yng nghefn yr adeilad ac ail-strwythuro’r adeilad i greu 2 uned ar wahân. Plas Tan yr Allt, Tremadog, Porthmadog, LL49 9RG.
DIM GWRTHWYNEBIAD fel yn i)
iii) C13/0506/44/HY – Gosod arwydd ffasgia ac arwydd ymestynnol heb ei oleuo. Ship & Castle, 53 High Street, Porthmadog, LL49 9LR.

DIM GWRTHWYNEBIAD.

Roedd dau gais cynllunio hwyr ar y bwrdd:

C13/0577/44/LL – Codi ty annedd newydd a creu mynedfa cerbydil newydd. Bron y Garth, Porthmadog, Gwynedd, LL49 9TN
GWRTHWYNEBU : ar y sail y byddai hyn yn gosod cynsail mwy o ddatblygu ar dir agored yn yr ardal. Nodwyd fod y cynllun yn hollol weladwy ac yn rhy amlwg  ac y gallai arwain at or ddatblygu.

C13/0589/44/LL – Codi estyniad vefn a ochr deulawr. 36 Meadow Drive, Porthmadog, LL49 9HY.

DIM GWRTHWYNEBIAD.
72. Gwefan Cyngor Tref Porthmadog.

Dim byd i’w drafod.

Atgoffwyd pawb am gyfarfod Breuddwydion Bro Nos Fercher 12fed o Fehefin 2013 am 7.00 yn festri Capel Y Porth.

